
GOUVÈNÈ CUOMO ANONSE SIBVANSYON DEPATMAN ETA A BAY POU EDE KOMINOTE YO REBATI 

APRE SIKLÒN IRENE AK TANPÈT TWOPIKAL LEE 

13 Kominote Pati Nò Pral Resevwa Lajan – Yon Lòt Seri Sibvansyon ki Anonse 

Jodi a, Gouvènè Andrew M. Cuomo te anonse Depatman Eta a akòde anpil sibvansyon pou 13 kominote 
Pati Nò Eta New York ki te frape di nan Siklòn Irene ak Tanpèt Twopikal Lee. 
 
Gouvènè Cuomo di konsa, “Sibvansyon sa yo prale dirèkteman nan kominote ki te frape di nan 
inondasyon ki te fè anpil dega nan dènye sezon lete a. Finansman sa a pral ede vil ak vilaj yo rebati ak 
jwenn mwayen pou asire yo pi byen prepare pou fiti inondasyon yo.” 
 
César Perales, Sekretè Eta New York, di konsa, “Sibvansyon sa yo prale pou ede 13 kominote ki te aplike 
nan eta a pou finansman an pou sipòte pwojè rekonstwiksyon espesyal yo. Sibvansyon yo pral ofri 
asistans trè nesesè k ap ogmante travay dirijan kominote volontè, pwofesyonèl planifikasyon, ak lòt 
pwofesyonèl k ap ede vil ak vil sa yo repran aktivite yo.” 
 
Lajan sibvansyon sa a sòti nan aplikasyon yo te soumèt nan dat 12 janvye 2012. Premye seri sibvansyon 
yo bay la totalize $649.421, epi kote ki resevwa sibvansyon sa yo endike anba la a. Dat limit pou dezyèm 
aplikasyon an se 1ye mas 2012 a 4:00 p.m. Sibvansyon ki rive jiska $50.000 disponib selon yon pwosesis 
konpetitif. Minisipalite oswa konte ki afekte yo oswa òganizasyon ki pa travay pou lajan yo dwe soumèt 
aplikasyon yo sou non yo.  
 
Kote ki Resevwa Sibvansyon yo Bay pou Redrèsman Kominote 
 
Vilaj Fleischmanns: Vilaj la, nan tèt ansanm avèk MARK Project ki pa travay pou lajan, pral devlope yon 
estrateji ki konsantre sou anpil pwojè ak aksyon pou rebati ak lanse biznis, kay, ak enfrastrikti anba lavil 
la pou asire kwasans ak dirabilite Vilaj la alontèm. Sibvansyon yo bay: $49.588,00 
 
Vilaj Margaretville: Estrateji Vilaj la pral ofri yon analiz frajilite inondasyon ki asosye avèk East Branch 
River, epitou l ap idantifye ak evalye posiblite pou egzekite pwojè ak aksyon pou diminye ak redui risk 
domaj fiti inondasyon yo. Y ap kowòdone estrateji sa a avèk sibvansyon Vil (Town) Middletown k ap 
konsantre sou relans anba lavil la. Sibvansyon yo bay: $50.000 

Vilaj Owego: Estrateji Vilaj la ap pwodui yon pwojè nan nivo Vilaj la pou rekonstwiksyon ak relans, paske 
plis pase 80 pousan Vilaj la, ansanm avèk 550 kay, te afekte nan inondasyon yo. Estrateji a pral idantifye 
pwojè ak aksyon pou repare kay, ekonomi, enfrastrikti, ak resous anviwònman yo pandan l ap idantifye 
mezi pou diminye inondasyon pou fè Vilaj la mwen frajil nan fiti tanpèt yo. Sibvansyon yo bay: $50.000 
 
Vilaj Sidney: Estrateji Vilaj la pral konsantre sou estabilizasyon ak amelyorasyon distri kay ak biznis Vilaj 
la, paske plis pase 400 kay ak mwatye biznis Vilaj la te pran domaj. Anpil kay pa t repare, sa ki te diminye 
baz fiskal Vilaj la. Estrateji a pral idantifye pwojè ak aksyon imedyat ak alontèm yo pou redrèsman. 
Sibvansyon yo bay: $50.000 
 
Vil (Town) Blenheim: Vil (Town) la pral kreye yon estrateji konplè pou zòn riral North Blenheim pou 
satisfè bezwen relans imedyat ak alontèm ki asosye avèk kay, biznis, sant kominotè yo, enfrastrikti ak 
resous anviwònman yo. Estrateji Vil la pral idantifye pwojè ak aksyon pou repare kantite zòn riral la 
annamoni avèk resous natirèl rich li yo ak eritaj istorik li. Sibvansyon yo bay: $50.000 
 
Vil (Town) Jay: Vil la, nan tèt ansanm avèk Konte Essex County ak Vil (Town) Keene, pral devlope yon 
estrateji pou satisfè bezwen redrèsman pou kay, enfrastrikti, ak biznis pou diminye risk inondasyon 
pandan l ap pwoteje rich anviwònman natirèl Vil la ak zòn riral Jay ak Upper Jay. Estrateji pou redrèsman 
pral idantifye eleman pwojè ak aksyon espesyal, epitou li pral kowòdone avèk pwosesis planifikasyon 
Ausable Watershed Management. Sibvansyon yo bay: $50.000 
 
Vil (Town) Keene: Vil (Town) Keene, nan tèt ansanm avèk Konte Essex County ak Vil (Town) Jay, pral 
devlope yon estrateji pou repare resous rivyè ak kouran dlo yo. Pou fè sa, l ap evalye travay ki fèt 
imedyatman apre tanpèt la. Estrateji sa a pral idantifye pwojè ak aksyon pou diminye fason Vil la frajil 
nan fiti tanpèt yo, tankou zòn riral Keene ak Keene Valley. Y ap kowòdone estrateji redrèsman an avèk 
pwosesis planifikasyon Ausable Watershed Management. Sibvansyon yo bay: $50.000 
 
Vil (Town) Middletown: Middletown, nan tèt ansanm avèk Vilaj Fleischmanns ak Vilaj Margaretville, pral 
devlope yon estrateji k ap konsantre sou redrèsman distri biznis ak kay ki nan Main Street yo. Estrateji a 
pral evalye posiblite ak depans pou chanje lokal biznis ak kay ki deyò zòn ki te ravaje nan inondasyon yo. 
Sibvansyon yo bay: $50.000 
 
Vil (Town) Nichols: Vil la, nan tèt ansanm avèk Konte Tioga County, pral devlope yon estrateji k ap 
evalye demenajman devlopman rezidansyèl ki deyò plèn inondab la, men ki andedan Vil la, pou konsève 
baz fiskal Vil la. Estrateji sa a pral evalye posiblite pou amelyore wout ak pon yo, sitou toutolon Rivyè 
Susquehanna ak Bradmè Wappasening Creek, pou yo ka mwen frajil nan domaj fiti tanpèt yo. 
Sibvansyon yo bay: $50.000 
 
Vil (Town) Prattsville: Vil la, nan tèt ansanm avèk Konte Greene County, pral devlope yon estrateji k ap 
baze sou premye travay planifikasyon ki te kòmanse avèk Ajans Federal pou Jesyon Ijans. Estrateji Vil la 
ap gen ladan yon analiz detaye sou posiblite pou egzekite pwojè pou kay ki gen priyorite, devlopman 

ekonomik, ak sant kominote ki idantifye nan premye plan an. Pou pwojè yo konsidere ki ka reyalize, y ap 
idantifye sous finansman yo, epi y ap jwenn yo pou kòmanse rekonstwiksyon an ak redrèsman an. 
Sibvansyon yo bay: $50.000 
 
Vil (Town) Rotterdam: Estrateji Vil la ap konsantre sou zòn riral Rotterdam Junction, epitou l ap 
idantifye pwojè ak aksyon pou diminye inondasyon yo, epitou pou repare kay yo. Estrateji a ap evalye 
kondisyon sistèm Ansyen Kannal Erie Canal ki abandone ak modèl drenaj ki asosye yo. Evalyasyon sa a 
ap detèmine si yo kapab fè amelyorasyon pou fè drenaj la vin pi bon pandan evènman tanpèt pou kay ak 
biznis ki nan zòn riral yo pwoteje kont fiti evènman tanpèt yo. Sibvansyon yo bay: $50.000 
 
Vil (Town) Tioga: Vil la, nan tèt ansanm avèk Konte Tioga County, pral devlope yon estrateji k ap 
idantifye pwojè ak aksyon pou diminye domaj inondasyon yo. Pou fè sa, l ap mete kay ki deyò plèn 
inondab yo nan yon lòt kote, men nan limit Vil la pou konsève baz fiskal Vil la. Estrateji a ap gen ladan 
tou pwojè amelyorasyon nan wout ak pon toutolon Rivyè Susquehanna, ak nan zòn riral Tioga Center 
toutolon Bradmè Pipe Creek, pou diminye frajilite a nan fiti tanpèt yo. Sibvansyon yo bay: $50.000 
 
Vil (Town) Union: Vil (Town) Union, nan tèt ansanm avèk Vilaj Endicott ak Vil Johnson City, pral devlope 
yon estrateji pou rebati nan yon mannyè pou diminye frajilite a nan fiti evènman tanpèt yo. Estrateji a 
ap idantifye pwojè ak aksyon pou reparasyon kay, enfrastrikti, ekonomi ak resous anviwònman yo. 
Sibvansyon yo bay: $49.833 
 
Dat limit pou aplikasyon pou dezyèm seri sibvansyon yo se 1ye mas 2012 anvan 4:00 pm. Pou aplike, 
kominote yo ta dwe ale nan sitwèb http://www.dos.ny.gov/communityprojects/rfa-11-cstl-
10/index.html. 

